INFORMAZZJONI MIS-SEDJA

Speaker: Ninforma lill-Kamra li wara l-punt imqajjem mill-Onor. Graziella Galea fis-seduta tal-bieraħ dwar rappurtaġġ ta’ ħidma parlamentari fil-ħarġa tal-bieraħ ta’ l-Orizzont, speċifikament dwar informazzjoni li rriżultat minn mistoqsijiet parlamentari li hija għamlet lill-Ministru għall-Intern, is-Sigurtà u l-Ugwaljanza, jien ktibt b’mod immedjat lill-editur ta’ din il-gazzetta u ġbidt l-attenzjoni għal dak li qalet is-Sedja fir-ruling mogħti fis-Seduta 194 tat-3 ta’ Novembru 2014 dwar rapporti ta’ proċeduri parlamentari fil-media. 

F’dan ir-ruling kont sħaqt illi:

“ ... kull darba li f’rappurtaġġ fil-media ssir referenza għal xi Mistoqsija Parlamentari jew xi diskors li jkun sar minn Membru Parlamentari f’din il-Kamra jew fil-Kumitati tagħha, ir-rappurtaġġ għandu jinkludi wkoll l-isem ta’ dak il-Membru Parlamentari li jew ikun issottometta d-domanda parlamentari, min ikun weġibha jew li jkun għamel id-diskors.”

Nistenna għaldaqstant li l-gazzetta tagħmel il-korrezzjonijiet meħtieġa.

